
পরিচর্য্যায় নিযুক্ত হন। প্রমদার পরিচর্য্যে হরিতারণ দুইদিনের মধ্যেই, শু্যামা বামা, প্রভৃতির সহিত পরিচিত হইলেন এবং পুত্ৰাধিক যাদুঃখিত কত্রী ঠাকুরাণীর সেবা করিতে লাগিলেন।
প্রমদা দিন রাত্রি শ্বশ্ৰী ঠাকুরাণীর পার্থে থাকেন বটে, কিন্তু সেখানে বসিয়াই সকল দিক রক্ষা করিতেছেন। ইতিমধ্যে হরিতারুণের সহিত পরামর্শ করিয়া ২০০২ টাকা কার্জ করিয়াছেন। সেখানে বসিয়া বসিয়াই একজন নূতন চাকরাণী ঠিক করিয়াছেন ; দুধের বন্দোবস্তু হইয়াছে; সকলের এক এক জোড়া নূতন কাপড় আসিয়াছে ; কোন দিকে কোন অসুবিধা বা অপ্রতুল নাই। শ্যামা বামা, সেজ বউ, ছোট বউয়ের কত্রীর সেবা করিতে আসা নামমাত্র, তাহারা সহরে নূতন পদাৰ্পণ করিয়াছে, সুতরাং সতর দেখিবার উৎসাহেই সৰ্ব্বদা ব্যস্ত ; দ্বার দিয়া কোন দ্রব্য ডাকিয়া যাইবার যে নাই, অমনি বাম টুটিয়া গিয়া ডাকিয়া আনে এবং আজ বোলারি চুড়ী, কাল কাচের বাটী, পরশু • মুক্তার মালা, তৎপর দিন খুকীদের জন্য কাচের খেলান এইরূপে প্রত্যহই । কিছু না কিছু দ্রব্য ক্রয় হইতেছে। পাছে পয়সা চাহিতে হয় এই জন্য প্রমদা শ্যামা ও সেজ বউএর হাতে ৫ পাঁচ টাকা, এবং বামা ও ছোট বউএর হাতে ৩ টাকা করিয়া দিয়া রাখিয়াছেন। তাহারা রিপুকৰ্ম্মটী পৰ্য্যন্ত খাইবার দ্রব্য মনে করিয়া ডাকিতেছে।
প্রমদার গৃহ ইতিপূৰ্ব্বে নীরব থাকিত। সে মধ্যে মধ্যে নিজের কাঠনিৰ্ম্মিত সন্তানদিগকে নিজের ভাষায় যে তিরস্কার করিত কিম্বা দৈবাৎ ৷ আঘাত প্ৰাপ্ত হইয়া যে রোদন করিত, তদ্ভিন্ন কোন শব্দ শ্রত হইত না । ] এখন পরেশের দুই কন্যা ও লীলা, তিনজনে বাড়ী কোলাহলময় করি। তুলিয়াছে। গৃহিণীর পীড়ার সঙ্গে তাঁহাদের কোন সম্পর্ক নাই, মােতাদিগের সহর দেখিবার ঔৎসুক্যের সহিতও তাঁহাদের কোন নেই

		 এই পাতা শেষ সম্পাদিত হয়েছে ১৩:৩২টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

